
Gʋlse, tɩ m wẽen ne Naab Ning mam yõorã sẽn be a
soab nugẽ wã, ad bũmb ka yit a pʋgẽ tɩ sã n ka sɩd

ye

Yii a ʿAbdʋllaah ɭbn ʿAmr nengẽ (Wẽnd yard be b yiibã yĩnga) t'a yeelame: Mam da yɩɩme
n gʋlsd bũmb fãa mam sẽn wʋm Wẽnd Tẽn-tʋʋmã nengẽ (Wẽnd pʋʋsg la A tɩlgr be a
yĩnga), n rat n na n ruls-a, tɩ Ƙʋrays-rãmb gɩdg maam n yeele: fo gʋlsda bũmbã fãa fo
sẽn wʋmd Wẽnd Tẽn-tʋʋmã (Wẽnd pʋʋsg la A tɩlgr be a yĩnga) nengẽ, tɩ Wẽnd Tẽn-

tʋʋmã (Wẽnd pʋʋsg la A tɩlgr be a yĩnga) yaool n yaa ninsaala n gomd a gẽeg wakat la a
yard wakato, tɩ mam bas gʋlsgã, la m togs Wẽnd Tẽn-tʋʋmã (Wẽnd pʋʋsg la A tɩlgr be a
yĩnga) yel-kãngã, t'a rɩk a nug-bilã n tees a noorã, n yeele: «Gʋlse, tɩ m wẽen ne Naab

Ning mam yõorã sẽn be a soab nugẽ wã, ad bũmb ka yit a pʋgẽ tɩ sã n ka sɩd ye».
[Naṣʋn Ṣahɩɩhʋn (Gom-sikdem sẽn manege)] [A Abʋʋ Daawʋʋd n togs-a]

A Abdʋllaah ɭbn Ambr (Wẽnd yard be b yiibã yĩnga) ɑ yeelame: Mam da yɩɩme n gʋlsd bũmb
fãa mam sẽn wʋm Wẽnd Tẽn-tʋʋmã nengẽ (Wẽnd pʋʋsg la A tɩlgr be a yĩnga), n rat n na n
ruls-a, tɩ ned zĩnd Ƙʋray n gɩdg maam n yeel tɩ Wẽnd Tẽn-tʋʋmã (Wẽnd pʋʋsg la A tɩlgr be a
yĩnga) a yaa ninsaal n gomd yard la gẽeg sasa, a tõe n yõsgame, tɩ mam bas gʋlsgã. tɩ mam
togs Wẽnd Tẽn-tʋʋmã (Wẽnd pʋʋsg la A tɩlgr be a yĩnga) b sẽn yeel-a, t'a rɩk a nug-bilã n
tees a noorã n yeele: gʋlse, tɩ m wẽen ne Naab Ning mam yõorã sẽn be a soab nugẽ wã, ad
bũmb ka yit a pʋgẽ tɩ sã n ka sɩd ye, sẽn wa n yaa halhaal ning fãa, zem tɩ yaa yard maa
gẽeg pʋgẽ. La sɩd la hakɩɩka, Wẽnde, (A Naam zẽk yã), A togsa A Nabiyaamã yelle (Wẽnd
pʋʋsg la A tɩlgr be a yĩnga) n yeele: {A pa gomd a yõor yamleoog me ye* Rẽndame tɩ yaa
wahɩ sẽn tʋmse} [An-nagm: 3-4].

